
Beta ingin mengucapkan terima kasih ke atas pelantikan sebagai Canselor USM ini. Beta amat terharu dan sanjung tinggi pelantikan ini. Sebagai canselor beta akan sentiasa bersama-sama seluruh warga USM untuk memastikan universiti kita terus menghadapi cabaran ke arah pencapaian visinya. 
Sebagai sebuah universiti awam kita mempunyai banyak tanggungjawab yang perlu dilaksanakan. Yang pertama ialah untuk menjadi cemerlang di peringkat dunia dan terus memimpin sepertimana moto USM sendiri. Yang kedua, kita perlu mampu hadapi segala cabaran antaranya ialah untuk menjadi lebih inovatif, proaktif pada masa hadapan. Ianya meliputi bukan sahaja di kalangan pelajar tetapi seluruh warga kampus dalam semua hal akademik, perundingan, penyelidikan dan pembangunan. 
Yang ketiga kita mesti hasilkan siswazah berkualiti mengikut kehendak masyarakat dan negara. Siswazah kita mestilah mampu bersaing di peringkat dunia tanpa ketepikan adat dan budaya. Siswazah kita mesti kuasai ilmu dalam bidang yang terseluruh, mempunyai sahsiah bidang terpuji. Yang keempat kita mesti tingkat komitmen dan usaha. Tanpa komitmen kita tidak akan ada perasaan dan keinginan untuk membawa universiti ke mercu jaya. Melalui komitmen kita akan bekerja keras memastikan hasrat kita tercapai. 
Yang terakhir ialah seimbang dan sederhana dalam tindakan. Kita imbangkan antara kemajuan sains dan teknologi dengan pembangunan budaya dan kemanusiaan. Kita imbangkan antara usaha untuk berjaya di dunia dan akhirat. Kita sentiasa cintakan negara dan pelihara keamanan dan kesusilaan masyarakat. Kita mesti sentiasa bersifat ikhlas, amanah dan bertanggungjawab malah sebagai seorang berilmu kita harus berhemah lagi di segani. 
Kelima-lima perkara tersebut beta percaya akan menjalani pendidikan. Oleh itu, beta menyeru semua warga USM untuk terus bekerja dalam satu pasukan untuk mencapai hasrat yang beta sebutkan tadi. Hanya dengan bersatu hati kita dapat mencapai apa yang diinginkan. Pada akhirnya beta percaya apa juga yang dicapai oleh universiti akan memberi sumbangan yang bermakna berteraskan berbagai masalah dan gejala yang berlaku dalam masyarakat hari ini seperti keruntuhan akhlak, kegawatan, berusaha bersungguh-sungguh mencari jalan terbaik demi kepentingan generasi kita pada masa depan. 
Beta sentiasa doa agar usaha kita ini diberkati Allah S.W.T. Sekali lagi beta ingin mengucapkan terima kasih kepada Seri Paduka Baginda Yang di-Pertuan Agong yang membenarkan pelantikan beta ini serta kepada kementerian pendidikan dan kepada semua pihak-pihak di USM. Sekian. Wabilahitaufikwalhidayah.
